
Pennod 16
Hyfforddiant

Mae hyfforddiant yn rhoi gwybodaeth a sgiliau i weithwyr sy’n eu galluogi nhw i gyflawni eu swyddi yn fwy 
effeithiol. Mae damcaniaethau cymhelliant modern yn dadlau mai hyfforddiant yw un o’r elfennau allweddol 
ar gyfer cymell gweithwyr yn llwyddiannus. Heb hyfforddiant, mae gweithwyr yn annhebygol o gyflawni eu 
potensial a byddan nhw’n teimlo bod eu cyflogwyr wedi eu siomi nhw.

Erbyn hyn, mae rhaglenni hyfforddi strwythuredig gan y rhan fwyaf o gyfundrefnau mawr. Bydd y rhain wedi 
eu cynllunio i fodloni angen y gyfundrefn i gael gweithwyr medrus ac angen gweithwyr i symud ymlaen yn y 
gwaith a chyflawni ynddo.

Mathau o hyfforddiant

Gall hyfforddiant wrth y gwaith, gan ddysgu trwy wneud – bydd gweithiwr mwy profiadol yn dangos neu’n 
rhoi arweiniad i weithiwr ar sut i wneud tasgau. Bydd hyn yn digwydd yn y gweithle.

Mae mentora, cylchdroi swyddi, prentisiaethau a chynlluniau hyfforddi graddedigion i gyd yn gallu cael eu 
hystyried yn fathau o hyfforddiant wrth y gwaith. 

Gall hyfforddiant fod i ffwrdd o’r gwaith – pan fydd y gweithiwr yn mynd i’r coleg i astudio ar gyfer 
cymwysterau fel NVQ neu MBA, neu’n gwneud cyrsiau mewnol sydd wedi cael eu strwythuro’n uniongyrchol 
ar gyfer anghenion y busnes.

Buddion hyfforddiant wrth y gwaith

• dim tarfu ar y gweithle oherwydd bod y gweithiwr yn absennol;
• cost isel;
• mae’r hyfforddiant yn berthnasol i’r swydd yn uniongyrchol.

Costau hyfforddiant wrth y gwaith 

• mae amser rheolwyr yn cael ei dreulio’n cynllunio’r hyfforddiant;
• mae amser rheolwyr neu oruchwylwyr yn cael ei dreulio’n rhoi’r hyfforddiant;
• mae potensial i ansawdd yr allgynnyrch ostwng wrth i hyfforddeion gwblhau’r gwaith.

Buddion hyfforddiant i ffwrdd o’r gwaith 

• mae amrywiaeth ehangach o sgiliau’n dod ynghyd;
• mae syniadau newydd yn cael eu cyflwyno i’r gweithle;
• mae gweithwyr yn ennill cymwysterau gwerthfawr.

Costau hyfforddiant i ffwrdd o’r gwaith 

• colli cynhyrchedd a tharfu ar y gweithle pan fydd gweithwyr yn absennol;
• costau gwirioneddol cyrsiau;
• gallai gweithwyr fynd ati i ddefnyddio eu cymwysterau i chwilio am waith gwell yn rhywle arall.

•	 mae angen gweithwyr sydd â sgiliau ar bob busnes er mwyn sicrhau bod cynhyrchu neu ddarparu’r 
gwasanaeth o’r ansawdd gorau posibl;

•	 mae hyfforddi gweithwyr yn creu hyblygrwydd – mae gweithwyr bellach yn gallu addasu’n haws i 
newid ac yn cyfrannu mwy at y busnes; 

•	 mae hyfforddiant yn cymell, ac felly yn caniatáu i weithwyr gyflawni eu potensial a chyfrannu’n llawn 
at y busnes;

•	 mae’n bosibl cyfoethogi swyddi a helaethu swyddi os bydd gweithwyr yn cael yr hyfforddiant cywir;
•	 gall hyfforddiant helpu i gadw staff o ansawdd uchel a allai adael fel arall;
•	 gall hyfforddiant fod yn ddefnyddiol hefyd wrth recriwtio, oherwydd gallai darpar weithwyr gael eu 

denu gan y cyfleoedd sy’n cael eu cynnig.

Ailhyfforddi

Mae hyfforddiant yn broses barhaus. Yn aml, mae angen ailhyfforddi gweithwyr er mwyn iddyn nhw ymdopi 
â newidiadau yn yr amgylchedd gwaith. Gall newidiadau yn yr amgylchedd gwaith ddigwydd oherwydd:

•	 gofynion iechyd a diogelwch newydd;
•	 arferion gweithio newydd;
•	 technoleg newydd;
•	 cynlluniau hyfforddiant newydd y llywodraeth.

Prentisiaethau

Mae prentisiaethau yn gytundebau ffurfiol rhwng cyflogwr a gweithiwr ifanc sy’n ymrwymo’r cyflogwr 
i ddarparu hyfforddiant a phrofiad yn y gweithle i’r gweithiwr. Bydd hyn yn arwain at gymhwyster 
cydnabyddedig sy’n cael ei dderbyn ar draws y diwydiant perthnasol. Mae cyflog sy’n dibynnu ar oedran yn 
cael ei dalu i bob prentis.

Dyma wybodaeth gan y llywodraeth am fanteision prentisiaethau a’r cyfleoedd sy’n cael eu cynnig gan 
brentisiaethau:

http://gov.wales/topics/educationandskills/skillsandtraining/apprenticeships/?skip=1&lang=cy

www

Hyfforddiant wrth y gwaith, hyfforddiant i ffwrdd o’r gwaith
http://bit.ly/1R461SX

www

Hyfforddiant mewn swydd
http://bit.ly/1WAFbKR

Themâu ar gyfer trafodaeth

Sut gall gweithwyr gael eu hyfforddi?

Pam mae hyfforddiant yn gost y mae busnesau’n barod i’w thalu?

Beth yw prentisiaethau? Beth yw manteision cymryd rhan mewn cynllun prentisiaeth i’r gweithiwr ac i’r 
busnes?

Defnyddiwch y wefan i grynhoi manteision hyfforddiant effeithiol i fusnesau, i’r gweithiwr ac i’r economi.

Pa wasanaethau maen nhw’n eu cynnig?

http://www.skillstraininguk.com/overview-1


